
Y Ganolfan Gwasanaethau Cyhoeddus Digidol
Gwneud cais
Diolch am fynegi diddordeb yn y penodiad i fod yn Aelod o Fwrdd y Ganolfan
Gwasanaethau Cyhoeddus Digidol (CDPS) yng Nghymru. Hoffem benodi tri aelod

newydd o'r Bwrdd. Mae'r atodiadau yn rhoi manylion rolau Aelodau o’r Bwrdd a
manyleb y person, rél a chyfrifoldebau’'r CDPS a'r broses ddethol.

Ffeithiau allweddol am y swydd

Lleoliad: Rhithwir gyda'r posibilrwydd o rai cyfarfodydd
wyneb yn wyneb yng Nghymru.

Ymrwymiad Amser: tua 2 ddiwrnod y mis

Hyd y penodiad: hyd at 4 blynedd

Tal cydnabyddiaeth £198 y dydd ynghyd & chostau teithio. Bydd yn

bosibl hawlio treuliau rhesymol eraill a ysgwyddir
wrth wneud gwaith ar ran CDPS hefyd.

| wneud cais, ewch i Penodiadau Cyhoeddus — Llywodraeth Cymrul.

https://cais.tal.net/vx/lang-cy/mobile-0/appcentre-4/brand-7/xf-
509f77e961d6/candidate/jobboard/vacancy/6/adv/;

| wneud cais amy r6l hon, cliciwch ar swydd Aelod o Fwrdd y Ganolfan Gwasanaethau
Cyhoeddus Digidol (CDPS) ac yna cliciwch ar y botwm ‘Gwneud cais’ ar waelod y
dudalen ar yr ochr chwith. Y tro cyntaf ichi wneud cais am swydd, bydd angen ichi
gofrestru ar gyfer system ceisiadau ar-lein LIlywodraeth Cymru. Dim ond unwaith y mae
angen ichi gofrestru, a thrwy wneud hynny byddwch yn gallu dilyn hynt eich cais, ac
unrhyw geisiadau eraill rydych yn eu hanfon, trwy eich cyfrif.

https://cais.tal.net/vx/lang-cy/mobile-0/appcentre-4/brand-7/xf-
4ach5797242e0/candidate/reqgister;

Ar 6l cofrestru, bydd modd ichi weld y ffurflen gais. | gwblhau'r cais, bydd angen i chi
ddarparu tystiolaeth yn erbyn y meini prawf perthnasol a amlinellir yn yr Wybodaeth i
Ymgeiswyr. Ni ddylai eich tystiolaeth yn erbyn pob maen prawf fod yn fwy na 250
gair.

| wneud cais bydd angen ichi lanlwytho datganiad personol a CV i adran ‘Rhesymau
dros ymgeisio’ y ffurflen gais ar-lein.

Dylid cyflwyno ceisiadau drwy system ar-lein LIlywodraeth Cymru erbyn 16:00 ddydd
Mawrth 22 Gorffennaf 2025 fan bellaf.

Datganiad Personol

Mae tair rél ar gael a’r datganiad personol yw eich cyfle i ddangos sut rydych yn
bodloni’r meini prawf hanfodol a’r meini prawf penodol ar gyfer y r6l neu’r rolau yr ydych
yn ymgeisio amdanynt. Amlinellir y meini prawf yn y Pecyn Gwybodaeth i Ymgeiswyr.
Dylech geisio rhoi enghreifftiau manwl sy'n dangos pa rol neu rolau yr ydych yn

ymgeisio amdanynt, sut mae eich gwybodaeth a'ch profiad yn cyfateb i bob un o'r meini
prawf, ac sy'n disgrifio beth oedd eich rdl chi yn y broses o gyflawni amcan penodol.

Dylech gyfyngu eich datganiad personol i ddwy dudalen. Mae'n bosibl y caiff eich cais
ei wrthod os bydd eich datganiad yn hirach na hyn.

CVv

Sicrhewch fod eich CV yn cynnwys manylion bras eich swydd bresennol neu
ddiweddaraf, a'ch dyddiadau yn y rol. Nodwch unrhyw benodiadau Gweinidogol
presennol neu flaenorol.

Geirdaon
Rhowch enwau a manylion dau ganolwr y gallwn gysylltu & hwy. Dim ond ar gyfer
ymgeiswyr llwyddiannus y byddwn yn gwneud hyn.

Amserlen fras

Dyddiad cau: 22 Gorffennaf 2025

Llunio rhestr fer: wythnos sy’n dechrau 4 Awst 2025
Cyfweliadau: wythnos sy’n dechrau 15 Medi 2025
Penodiadau yn dechrau wythnos sy’n dechrau 20 Hydref 2025

Datganiad Amrywiaeth

Mae Llywodraeth Cymru o'r farn y dylai cyrff cyhoeddus gael aelodau o’r Bwrdd sy’n
adlewyrchu cymdeithas Cymru — pobl o bob cefndir — er mwyn eu helpu i ddeall
anghenion pobl ac i wneud penderfyniadau gwell. Dyma pam mae Llywodraeth
Cymru yn annog amrediad eang ac amrywiol o unigolion i wneud cais.

Croesewir ceisiadau'n arbennig gan bob grwp sydd heb gynrychiolaeth ddigonol, gan
gynnwys:

* Menywod

* Pobl o dan 30 oed

* Pobl 0 gymunedau ethnig amrywiol

* Pobl anabl

* Aelodau o'r gymuned LHDTCRh+

Hyderus o ran Anabledd

Mae Llywodraeth Cymru yn derbyn y diffiniad cymdeithasol o anabledd, sy'n
cydnabod bod rhwystrau mewn cymdeithas yn gallu anablu pobl sydd ag amhariad
neu gyflwr iechyd, neu sy'n defnyddio laith Arwyddion Prydain.

Rydym wedi ymrwymo i ddileu rhwystrau fel y gall pob aelod o staff berfformio ar ei
orau. Mae Deddf Cydraddoldeb 2010 yn defnyddio'r diffiniad meddygol o anabledd —
‘amhariad corfforol neu feddyliol sy'n cael effaith sylweddol a hirdymor ar allu person i
gyflawni gweithgareddau arferol o ddydd i ddydd'.

Rydym yn gwarantu y byddwn yn cynnig cyfweliad i unrhyw un sy'n anabl os yw ei
gais yn bodloni’r meini prawf sylfaenol ar gyfer y swydd. Mae bodloni’r ‘meini prawf
sylfaenol’ yn golygu bod rhaid ichi ddarparu tystiolaeth yn eich cais i ddangos eich
bod yn bodloni’r lefel cymhwysedd ar gyfer y swydd a’ch bod yn meddu ar unrhyw
gymwysterau, sgiliau neu brofiadau a ddiffinnir yn rhai 'hanfodol'.

Os hoffech gael cyfweliad gwarantedig, cysylltwch & Catherine Evans, Rheolwr Noddi
y Ganolfan Gwasanaethau Cyhoeddus Digidol drwy e-bostio
Catherine.evans@Ilyw.cymru; i roi gwybod iddi.

Os oes gennych amhariad neu gyflwr iechyd, neu os ydych yn defnyddio laith
Arwyddion Prydain, ac yn dymuno trafod addasiadau rhesymol ar gyfer unrhyw ran
o'r broses recriwtio, cysylltwch & Catherine Evans cyn gynted & phosibl i drafod eich
gofynion ac unrhyw gwestiynau sydd gennych.

Cysylltiadau:
| gael rhagor o wybodaeth am y broses ddethol, cysylltwch a:

Y Tim Penodiadau Cyhoeddus
E-bost: PenodiadauCyhoeddus@llyw.cymru

| gael rhagor o wybodaeth am rol y Ganolfan Gwasanaethau Cyhoeddus Digidol a'r
broses ymgeisio, cysylltwch & Catherine Evans, Rheolwr Noddir  Ganolfan
Gwasanaethau Cyhoeddus Digidol.

E-bost: catherine.evans@Ilyw.cymru

| gael rhagor o wybodaeth am Benodiadau Cyhoeddus yng Nghymru, ewch i
www.llyw.cymru/penodiadau-cyhoeddus

Atodiad A

Penodi Aelodau o’r Bwrdd i Ganolfan Gwasanaethau Cyhoeddus
Digidol

Disgrifiad o'r ROl

Mae hwn yn gyfle cyffrous i ymuno & Bwrdd sy'n gyfrifol am sicrhau bod y Ganolfan
Gwasanaethau Cyhoeddus Digidol (CDPS) yn darparu gwell gwasanaethau
cyhoeddus i bobl Cymru yn unol &'r amcanion yn Strategaeth Ddigidol i Gymru
Llywodraeth Cymru.

Rolau a chyfrifoldebau

Bydd Aelodau o’r Bwrdd yn:-

e monitro a chraffu ar gynnydd CDPS o ran cyflawni amcanion, gan helpu i
ysgogi perfformiad a herio yn 6l yr angen,;

e cefnogi’r Cadeirydd i sicrhau bod Llywodraeth Cymru yn cael gwybod am
unrhyw newidiadau sy’n debygol o effeithio ar ba mor gyraeddadwy yw'r
targedau, ac ar berfformiad a gwerth am arian yn gyffredinol,

e sicrhau bod y sefydliad yn ystyried cyfle cyfartal ac yn ystyried canllawiau a
gyhoeddir gan Lywodraeth Cymru wrth gymeradwyo polisiau a gwneud
penderfyniadau;

¢ sicrhau bod trefniadau effeithiol ar waith i roi sicrwydd ar lywodraethiant,
rheolaeth ariannol a risg, gan gynnwys diogelwch gwybodaeth, archwilio a
rheolaethau mewnol yn unol & gofynion statudol a rheoleiddiol perthnasol a, lle
y bo'n berthnasol, codau ymarfer neu ganllawiau eraill sy'n berthnasol i'r
sector;

e cadeirio neu gyfrannu at is-bwyllgorau'r Bwrdd fel y bo'n briodol,

e hyrwyddo egwyddorion bywyd cyhoeddus Nolan: anhunanoldeb, uniondeb,
gwrthrychedd, atebolrwydd, bod yn agored, gonestrwydd ac arweinyddiaeth.

Bydd Aelodau'r Bwrdd yn atebol i'r Cadeirydd a fydd yn cynnal eu gwerthusiadau
perfformiad blynyddol.
Manyleb y person

Er mwyn cael eich ystyried, rhaid ichi allu dangos bod gennych y rhinweddau, y
sgiliau a'r profiad i fodloni pob un o’r meini prawf sy’n hanfodol ar gyfer penodiad.

Meini Prawf Hanfodol

Ar gyfer pob rol Bwrdd, bydd angen i ymgeiswyr fodloni’'r meini prawf hanfodol
canlynol:

e Y galluigraffu a herio’n annibynnol tra’n cynnal a chadw perthnasau
adeiladol.

¢ Dealltwriaeth o fywyd cyhoeddus ac egwyddorion llywodraethiant da.

e Dealltwriaeth o gymunedau amrywiol yng Nghymru ac ymrwymiad i hybu
amrywiaeth.

Mae tair rol ar gael a bydd pob un yn canolbwyntio ar brofiad/sgiliau gwahanol. Gall
ymgeiswyr wneud cais am fwy nag un rol a bydd angen iddynt nodi pa rél neu rolau y
maent yn ymgeisio amdanynt yn eu cais. Bydd angen i ymgeiswyr ddarparu
tystiolaeth am sut mae eu sgiliau ac/neu eu profiad yn bodloni’r meini prawf hanfodol
a’r meini prawf penodol ar gyfer y rél neu’r rolau y maent yn ymgeisio amdanynt.

Amlinellir y meini prawf penodol ar gyfer y 3 rél isod:

e ROl 1 - profiad o drawsnewid gwasanaethau gan ddefnyddio technegau
digidol a data.

¢ ROl 2 - gwybodaeth neu brofiad o weithio yn neu gyda’r sector iechyd neu’r
sector awdurodau lleol yng Nghymru.

e ROl 3 - gweithwyr proffesiynol cyllid cymwysedig (cymhwyster ACCA, ACA
neu CIMA), gyda phrofiad o weithio fel cynghorydd ariannol, rheolydd ariannol,
cynlluniwr, arbenigwr neu debyg. Bydd angen i chi gael cywirdeb, llygad am
fanylion a’r gallu i esbonio gwybodaeth gymhleth mewn ffordd glir a syml.

Y Gymraeg

Mae Llywodraeth Cymru yn cydnabod pwysigrwydd datblygu a meithrin galluoedd
dwyieithog ym maes penodiadau cyhoeddus yng Nghymru. Er nad yw sgiliau yn'y
Gymraeg yn hanfodol ar gyfer y rolau hyn, disgwylir i ymgeiswyr ddangos eu bod yn
gwerthfawrogi dwyieithrwydd ac yn ymrwymo i hyrwyddo a phrif ffrydio'r Gymraeg.
Rydym yn croesawu eich cais beth bynnag yw lefel eich sgiliau.

Pwy sy'n gymwys i wneud cais

Dylai ymgeiswyr nodi hefyd fod bod yn aelod o'r Ganolfan Gwasanaethau
Cyhoeddus Digidol yn golygu na fyddant yn gymwys i fod yn aelod o Senedd Cymru
o dan Orchymyn The Senedd Cymru (Disqualification) Order 2020.

Gwrthdaro Buddiannau

Wrth wneud cais gofynnir ichi ddatgan unrhyw fuddiannau preifat a allai fod, neu y
gellid dehongli eu bod, yn gwrthdaro &’ch rél a’ch cyfrifoldebau fel Aelod o Fwrdd y
Ganolfan Gwasanaethau Cyhoeddus Digidol, gan gynnwys buddiannau busnes neu
swyddi o awdurdod y tu allan i'r Ganolfan Gwasanaethau Cyhoeddus Digidol.

Bydd unrhyw wrthdaro buddiannau yn cael ei drafod yn y cyfweliad. Os byddwch yn
cael eich penodi, bydd disgwyl ichi hefyd ddatgan y buddiannau hyn ar gofrestr sydd
ar gael i'r cyhoedd.



https://www.legislation.gov.uk/uksi/2020/1255/contents/made?text=senedd%20cymru%20%28disqualification%29#match-1

Diwydrwydd Dyladwy

Bydd swyddogion Llywodraeth Cymru yn cynnal gwiriadau diwydrwydd dyladwy ar bob
ymgeisydd sy'n cael ei ddidoli'n llwyddiannus i gyfweliad. Bydd hynny'n cynnwys
ymhlith efallai pethau eraill, chwiliadau yn y cyfryngau cymdeithasol a'r Rhyngrwyd. O
ganlyniad, gallem ofyn cwestiynau ichi yn y cyfweliad am ffrwyth yr archwiliadau
diwydrwydd dyladwy hyn.

Safonau mewn bywyd cyhoeddus

Bydd disgwyl ichi ddangos safonau uchel o ran ymddygiad corfforaethol a phersonol.
Bydd gofyn i'r holl ymgeiswyr llwyddiannus gydymffurfio & Chod Ymddygiad Aelodau
Byrddau Cyrff Cyhoeddus.

https://www.gov.uk/government/publications/code-of-conduct-for-board-members-of-
public-bodies



https://www.gov.uk/government/publications/code-of-conduct-for-board-members-of-public-bodies
https://www.gov.uk/government/publications/code-of-conduct-for-board-members-of-public-bodies

Y Ganolfan Gwasanaethau Cyhoeddus Digidol

Atodiad B

Ral a chyfrifoldebau’r Ganolfan Gwasanaethau Cyhoeddus
Digidol

Cefndir
Gweledigaeth Llywodraeth Cymru yw:

‘Bydd digidol yng Nghymru yn gwella ansawdd bywyd, cynaliadwyedd a thwf
economaidd, gan greu gwasanaethau cyhoeddus sy'n canolbwyntio ar y defnyddiwr a
gefnogir gan arweinyddiaeth effeithiol, data a diwylliant o arloesi a chydweithredu.’

Yn y cyd-destun hwnnw, lansiwyd y Ganolfan Gwasanaethau Cyhoeddus Digidol
(CDPS) ym mis Mehefin 2020 fel corff hyd braich i Lywodraeth Cymru. Fe'i sefydiwyd
i gefnogi'r gwaith o ddarparu gwell gwasanaethau cyhoeddus yng Nghymru a
gweithredu fel eiriolwr dros newid systemig.

Gan weithio gyda'r Prif Swyddogion Digidol ym maes lechyd, Llywodraeth Cymru a
Llywodraeth Leol, mae CDPS yn chwarae rol allweddol wrth helpu Llywodraeth
Cymru i gyflawni rhannau o Strategaeth Ddigidol Cymru.

Yn 2025-26, bydd y Ganolfan Gwasanaethau Cyhoeddus Digidol yn canolbwyntio ar
y canlynol:

e Thema 1 - gwaith sector agnostig traws-sector cyhoeddus — megis sefydlu
safonau cyffredin, cyfeirio at lawlyfr gwasanaeth a phatrymau a chydrannau,
cynnal asesiadau gwasanaeth a darparu hyfforddiant a gwaith gallu.

e Thema 2 - cynorthwyo Llywodraeth Cymru i ddarparu ei gwasanaethau ei
hunan — trwy ddatblygu a darparu hyfforddiant ar gyfer Uwch Weision Sifil,
rheoli parth llyw.cymru a chefnogi LIlywodraeth Cymru i fanteisio ar gyfleoedd
o gyhoeddiad diweddar Gwasanaeth Digidol y DU ‘A blueprint for modern
digital government’.

e Thema 3 - cefnogi cyflawni blaenoriaethau Llywodraeth Cymru megis (ond
heb fod yn gyfyngedig i) waith ar wasanaeth cynllunio a symleiddio budd-
daliadau Cymru.

Ein gweledigaeth
Gall pobl yng Nghymru gael mynediad at wasanaethau cyhoeddus digidol sy'n
gydgysylltiedig, yn ddiogel ac yn hawdd eu defnyddio.

Ein cenhadaeth
e Bod yn alluogwr y gellir ymddiried ynddo ym maes trawsnewid digidol.
e Cefnogi darparwyr gwasanaethau cyhoeddus i gynllunio a darparu
gwasanaethau i ddiwallu anghenion y bobl sy'n eu defnyddio.

¢ Meithrin gallu digidol ymhlith darparwyr gwasanaethau cyhoeddus drwy raglen
sgiliau gynhwysfawr.

e Sicrhau bod arferion da ar gael yn hawdd ac yn cydgysylltu pobl a sefydliadau
I rannu gwybodaeth a phrofiad drwy ein cymunedau ymarfer.

e Arddangos uchelgais ym maes trawsnewid digidol a map arfaethedig y sector
cyhoeddus i ddenu cyfleoedd busnes a buddsoddiad i Gymru.

R6ly Bwrdd

Ar ben y pwerau a’r dyletswyddau a roddwyd i gyfarwyddwyr o dan Ddeddf Cwmniau
2006, yr Erthyglau Cymdeithasu, a’r Cod Llywodraethiant Corfforaethol, mae rol y
Bwrdd hefyd yn cynnwys y canlynol:

e darparu arweinyddiaeth effeithiol; datblygu a symud ymlaen o ran y nodau a'r
amcanion strategol sy'n gyson &'i ddiben cyffredinol;

e gweithio gyda Gweinidogion Cymru a rhanddeiliaid perthnasol eraill i
ddatblygu strategaethau ar gyfer cyflawni amcanion;

e sicrhau bod y sefydliad yn gweithredu o fewn terfynau ei awdurdod ac yn unol
ag unrhyw amodau eraill sy'n ymwneud & defnyddio arian cyhoeddus, gan
gynnal egwyddorion rheoleidd-dra, priodoldeb a gwerth am arian;

e monitro perfformiad a sicrhau bod Llywodraeth Cymru yn cael gwybod am
unrhyw newidiadau sy’n debygol o effeithio ar y cyfeiriad strategol neu ar ba
mor gyraeddadwy yw'r targedau, a'r camau y mae angen eu cymryd i ddelio &
newidiadau o'r fath;

e sicrhau bod y sefydliad yn ystyried cyfle cyfartal ac yn ystyried canllawiau a
gyhoeddir gan Lywodraeth Cymru wrth gymeradwyo polisiau a gwneud
penderfyniadau;

¢ sicrhau bod trefniadau effeithiol ar waith i roi sicrwydd ar lywodraethiant,
rheolaeth ariannol a risg, gan gynnwys diogelwch gwybodaeth, archwilio a
rheolaethau mewnol yn unol & gofynion statudol a rheoleiddiol perthnasol a, lle
y bo'n berthnasol, codau ymarfer neu ganllawiau eraill sy'n berthnasol i'r
sector; a

¢ hyrwyddo egwyddorion bywyd cyhoeddus Nolan: anhunanoldeb, uniondeb,
gwrthrychedd, atebolrwydd, bod yn agored, gonestrwydd ac arweinyddiaeth.

Atodiad C

Y broses ddethol

Bydd y panel cyfweld yn asesu ffurflenni cais, CVs a datganiadau personol ymgeiswyr
i benderfynu pwy sy'n bodloni'r meini prawf ar gyfer y rolau orau, a phwy fydd yn cael
eu gwahodd i gyfweliad. Byddant yn dibynnu ar yr wybodaeth a roddwch i asesu a
ydych yn meddu ar y sgiliau a'r profiad gofynnol. Sicrhewch eich bod yn darparu
tystiolaeth i ddangos sut rydych yn bodloni’r meini prawf hanfodol a'r meini prawf
penodol ar gyfer y rél neu rolau yr ydych yn ymgeisio amdanynt.

Bydd y panel dethol dan gadeiryddiaeth Glyn Jones, Prif Swyddog Digidol,
Llywodraeth Cymru ac fe fydd hefyd yn cynnwys John-Mark Frost, Cadeirydd y
Ganolfan Gwasanaethau Cyhoeddus Digidol a Caren Fullerton fel aelod annibynnol.

Gan ddibynnu ar nifer y ceisiadau a ddaw i law, efallai y bydd eich cais yn cael ei roi
ar restr hir cyn cael ei roi i'r panel sy'n llunio rhestr fer i'w ystyried. Dylech fod yn
ymwybodol na fydd eich cais, efallai, yn cael ei ystyried yn llawn gan y panel cyfan
mewn sefyllfa fel hon.

Rydym yn rhag-weld y bydd y panel wedi penderfynu yn ystod mis Awst 2025 pwy
fydd yn cael eu gwahodd i gyfweliad ym mis Medi. Mae'n debygol y bydd
cyfweliadau'n cael eu cynnal yn rhithwir drwy Microsoft Teams. Bydd y cyfweliadau’'n
para tua 45 munud.

Dim ond yr ymgeiswyr cryfaf y mae’r panel yn credu sydd wedi dangos eu bod yn
bodloni'r meini prawf a nodwyd yn adran manyleb y person orau fydd yn cael eu
gwahodd i gyfweliad. Fodd bynnag, os ydych wedi ymgeisio o dan y cynllun gwarantu
cyfweliad, a'ch bod yn bodloni'r meini prawf hanfodol ar gyfer y swydd, cewch
chithau hefyd eich gwahodd i gyfweliad.

Os cewch eich gwahodd i gyfweliad ac nad yw’r dyddiad eisoes wedi'i nodi yn y pecyn
gwybodaeth hwn, ein nod yw rhoi cymaint o rybudd & phosibl ichi o ddyddiad y
cyfweliad. Os na allwch fod yn bresennol ar y dyddiad hwnnw, fe wnawn ymdrechu i
aildrefnu ond efallai na fydd hyn yn bosibl oherwydd cyfyngiadau amser o fewn yr
amserlen benodi neu argaeledd y panel dethol.

Fe gewch e-bost gan system benodi LIywodraeth Cymru i roi gwybod ichi a ydych wedi
eich gwahodd i gyfweliad ai peidio.

Os cewch eich gwahodd i gyfweliad, bydd y panel yn eich holi ynghylch eich sgiliau
a'ch profiad ac yn gofyn cwestiynau penodol i asesu a ydych yn bodloni'r meini prawf
a osodwyd ar gyfer y swydd/i ai peidio.

Bydd yr ymgeiswyr y bydd y panel yn credu eu bod yn addas i'w penodi yn cael eu
hargymell i Ysgrifenyddiaeth y Cabinet dros yr Economi, Ynni a Chynllunio, a fydd yn
gwneud y penderfyniad terfynol. Gall ddewis cyfarfod &'r ymgeiswyr hyn cyn gwneud
penderfyniad. Os felly, bydd hi'n cyfarfod &'r holl ymgeiswyr ym mhresenoldeb
cadeirydd y panel neu ei gynrychiolydd enwebedig. Bydd bwich amser rhwng y
cyfweliad a'r penderfyniad penodi terfynol. Bydd yr ymgeiswyr a fydd wedi'u cyfweld
yn cael yr wybodaeth ddiweddaraf am hynt y broses honno.

Y Ganolfan Gwasanaethau Cyhoeddus Digidol

Os byddwch yn llwyddiannus, fe gewch lythyr yn eich penodi'n Aelod o Fwrdd y
Ganolfan Gwasanaethau Cyhoeddus Digidol, a fydd hefyd yn cadarnhau’r telerau y
caiff eich penodiad ei gynnig ichi. Efallai y byddwn hefyd yn cynnal rhestr wrth gefn o
ymgeiswyr fel y gallem benodi o’r rhestr honno pe bai unrhyw swyddi gwag pellach ar
gael.

Os na fyddwch yn llwyddiannus yn dilyn eich cyfweliad, byddwch yn cael gwybod drwy
ganolfan benodi Llywodraeth Cymru. Rydym yn gwerthfawrogi bod angen llawer o
amser ac ymdrech er mwyn ymgeisio am rolau, ac felly mae rhoi adborth yn rhan
werthfawr o'r broses. Felly, bydd y llythyr yn cynnwys manylion yr unigolyn y gallwch
gysylltu ag ef i gael adborth ar eich cyfweliad a'ch cais, os dymunwch wneud hynny.

Telerau’r Penodiad
Bydd hwn yn benodiad gweinidogol am gyfnod o hyd at bedair blynedd.
Tal Cydnabyddiaeth

Mae hon yn rdl sy'n talu ffi a byddwch yn cael ffi safonol 0 £198 y dydd ynghyd a
threuliau rhesymol.

Ymholiadau
Os oes gennych gwestiynau am eich cais, cysylltwch a
PenodiadauCyhoeddus@Ilyw.cymru.

Os nad ydych yn hollol fodlon

Nod Llywodraeth Cymru yw prosesu'r holl geisiadau mor gyflym & phosibl a thrin pob
ymgeisydd yn gwrtais. Os oes gennych unrhyw gwynion am y ffordd y deliwyd &'ch
cais, cysylltwch & PenodiadauCyhoeddus@llyw.cymru.

Yn ogystal, gallwch ysgrifennu at: Swyddfa’r Comisiynydd Penodiadau
Cyhoeddus

G/08, 1 Horse Guards Road, Llundain SW1A 2HQ neu ebostio
PenodiadauCyhoeddus@Ilyw.cymru.

